
GOUVÈNÈ CUOMO ANSANM AVÈK MANM YO NAN DELEGASYON KONGRÈ A 
ANONSE PLIS PASE $4.3 MILYON NAN SIBVANSYON DEVLOPMAN KOMINOTÈ 

FEDERAL POU PWOJÈ ENFRASTRIKTI AK LOJMAN ENPÓTAN NAN 
WESTCHESTER 

 
Premye Prim Konpetitif Devlopman Kominotè pou Gouvènman Lokal Westchester 

yo depi 2010 
 

 

 Gouvènè Andrew M. Cuomo jodia te anonse ke yo te afekte $4.3 milyon nan 
sibvansyon federal a 10 gouvènman lokal nan Konte Westchester pou sipòte 14 pwojè 
kap adrese lojman enpòtan, enfrastrikti piblik, etablisman piblik ak bezwen devlopman 
ekonomik. Kominote sa yo ki sible ki gen bezwen elve te entèdi anvansa pou resevwa 
fon nan Depatman Lojman ak Devlopman Iben Etazini akoz de non-konfòmite konte a 
avèk lwa sou Lojman Ekitab federal. Nan Fevriye 2015, Gouvènè Cuomo te travay avèk 
Depite Nita Lowey, Depatman Lojman ak Devlopman Iben, ak Depite Eliot Engel pou 
negosye yon akò kap pèmèt eta atribye fon sibvansyon Blòk Devlopman Kominotè prim 
konpetitif pou lokalite yo ki kalifye nan Westchester. 
 

"Finansman sa ap pèmèt plis pase yon douzèn pwojè devlopman enpòtan nan 
Westchester demare, e finalman amelyore kominote lokal yo," te deklare Gouvènè 
Cuomo. "Mwen vle remèsye Depite Lowey ak Engel pou patenarya ak angajman 
enkondisyonèl yo pou asire ke pwojè enpòtan sa yo jwenn finansman ke yo merite." 
 

 $4.3 milyon ap sipòte envestisman kominotè ki gen ladan: redelvope pwopriyete ki 
delabre yo an nouvo lojman a bon mache; reyabilite sèt bilding pou renove apatman 
lokatè revni fèb yo; kreye aksesibilite ki konfòm avèk Lwa sou Ameriken ki gen Andikap 
pou yon sant granmoun; kreye enfrastrikti twotwa pou yon bilding lojman piblik pou bay 
aksè pou rezidan lojman piblik yo; ak finansman otobis pou granmoun ki konfòm avèk 
Ameriken ki gen andikap, pami lòt bagay.  New York State Homes and Community 
Renewal ap jere finansman an.  
 

Depite Nita M. Lowey te deklare, "Mwen kontan paske 10 kominote yo nan Konte 
Westchester ap resevwa lajan sibvansyon Blòk Devlopman Kominotè pou pwojè 
eskelans pou amelyore kalite lavi rezidan yo.   Apati sant granmoun ak reyabilitasyon 
lojman pou rive a twotwa ak repare egou, envestisman sa yo ap bay enfrastrikti enpòtan 
ak sèvis renovasyon, pandan lap redwi chaj sou kominote lokal yo.  Gouvènè a te yon 
gwo patnè avè m pou jwenn yon akò pou atribye fon CDBG enpòtan federal pou 
minisipalite Westchester yo ki te pèdi resous konsiderab yo nan resan ane yo.  Antanke 
yon manm ki la lontan nan Komite Afektasyon Chanm nan, mwen pral kontinye travay 

avèk Gouvènè Cuomo ansanm avèk ofisyèl lokal yo pou asire ke yo satisfè bezwen 
kominote nou yo." 
 

Depite Eliot Engel te deklare, “Mwen aplodi Gouvènè Cuomo paske li te itilize lajan 
federal sa yo pou pwojè valab ki pral ranfòse kominote lokal yo toupatou nan 
Westchester. Mwen kontan ke Rye ak Greenburgh espesyalman ap benefisye de 
alokasyon nan plis pase $600,000 pou amelyore aksè pou andikap pou rezidan ki 
granmoun ak andikape yo.  Nou dwe fè tout sa nou kapab pou asire ke kominote nou yo 
byen ekipe pou tout moun kèlkeswa limitasyon fizik yon moun." 
 

Administratè Depatman Lojman ak Devlopman Iben Rejyonal Etazini pou New 
York ak New Jersey Holly Leicht te deklare, "HUD akeyi opòtinite pou travay avèk 
Eta New York pou atribye fon sibvansyon Blòk Devlopman Kominotè pou kominote yo 
nan Konte Westchester ki angaje pou afimativman ranfòse lojman ekitab.  Nou aplodi 
Gouvènè Cuomo ak Depite Lowey pou lidèchip yo nan fòje yon chemen ki pral pèmèt 
fon federal peye pou lojman ki esansyèlman enpòtan, pwojè enfrastrikti ak devlopman 
ekonomik nan dis lokalite Westchester yo." 
 

Komisè / PDG New York State Homes and Community Renewal James S. Rubin te 
deklare, "Sa a se yon egzanp gouvènman, sou tout nivo travay nan senkwonizasyon 
pou sèvi kominote yo, elaji opòtinite pou lojman a bon mache ak amelyore kalite lavi 
pou Nouyòkè yo.  Avèk lidèchip Gouvènè a ak reyaksyon Sekretè Castro, nou te 
anmezi pou pibliye finansman enpòtan HUD CDBG ki te ka otreman pa disponib pou 
lokalite sa yo.  Enpak sibvansyon nan kominote sa yo nan Westchester ap pozitivman 
afekte plizyè milye vi, fè yon diferans reyèl pou plizyè deseni kap vini." 
 

Sibvansyon Blòk Devlopman Kominotè ki te anonse jodia te afekte a: 
 

Vil Bedford  
 

• $421,050 pou renove yon legliz ki te deteryore epi finanse kat inite yon chanm 
akouche a bon mache nan kad yon nouvo devlopman douz-inite nan seksyon 
riral Bedford Hills. Lwaye inisyal la ap fikse nan nivo a bon mache pou kay ki gen 
yonsèl moun ke revni yo pa depase 50 pousan nan zòn revni mwayen zòn 
Westchester. 

 

 

Vilaj Elmsford  
 

• $255,300 pou adrese kesyon aksesibilite nan Kominote Vilaj la ak Sant pou 
Granmoun, kap sèvi plis pase 1,800 moun. Reyabilitasyon ki pwopoze a gen 
ladan konstriksyon yon ranp ki konfòm avèk Lwa sou Ameriken ki gen andikap 
avèk fondasyon solid, anpeche pou glas pa monte nan amelyore drenaj twati, 
konstwi nivo devan eskalye epi amelyore plis aksè nan bilding nan toupre espas 
pakin nan.  

Vil Greenburgh  

• $247,220 nan vil la pou enstalasyon twotwa avèk Lwa sou Ameriken ki gen 
andikap nan ak toupre lojman piblik ki  egziste deja nan 65 Secor Road. 
Aktyèlman konplèks la pa gen twotwa pou konekte lari prensipal la avèk 
etablisman ak sèvis yo.   Vil la ap chèche pou elimine obstak ki dekonekte pati 
enfrastrikti nan twotwa ki egziste deja.  

 

 

Bouk/Vilaj Mount Kisco  
 

• $200,000 pou bati yon eskalye ak pasaj nan Preston Way pou bay pi gwo aksè 
nan sant dacha ak yon wout ki pi dirèk ak pi ansekirite pou pyeton yo atravè yon 
wout adjasan.  Aktyèlman, rezidan yo nan Mount Kisco Housing Authority dwe 
mache anpil pou yo rive nan mache ak biznis ki nan zòn lan a pye.  Pwojè a ap 
benefisye 1,055 moun ki gen revni fèb ak modere. 
 

 

• $30,000 pou achte yon otobis ki konfòme avèk Lwa sou Ameriken ki gen 
andikap pou granmoun yo pou reponn a bezwen enpòtan transpòtasyon 
popilasyon granmoun vilaj la epi bay aksè a sèvis enpòtan nan vilaj la .  

 

 

Vilaj Ossining  
 

• $295,845 pou renove strikti rezidansyèl ke Interfaith Council for Action posede 
nan ede amelyore sante, byennèt ak sekirite lokatè ki gen revni fèb yo. 

 

 

Vil Peekskill  
 

• $313,000 pou renove twa kay plizyè fanmi ak yon kay yonsèl fanmi, ki pral loje 
uit lokatè ki gen revni fèb ak modere.  
 

 

• $750,000 pou ranplase twa estasyon ponp ki demode ak delabre avèk nouvo 
estasyon ponp anbatè, modèn sa ki pral asire sèvis fyab konsistan a 23,080 
rezidan, pandan lap elimine danje pou sante ak sekirite.  Lejèman plis pase 64 
pousan nan rezidan sa yo gen revni fèb ak modere. 

 

 

Vilaj Port Chester  
 

• $106,745 pou ranplase aparèy kwizin ak otobis la kap sèvi Sant Kominotè 
Granmoun vilaj la, sa ki rive nan fen sèvis yo.  Nouvo aparèy, ekipman ak sèvis 
otobis ap pèmèt vilaj la kontinye bay manje ak transpòtasyon pou apeprè 1,300 
granmoun ak moun ki gen revni fèb ak modere. 

• $750,000 pou enspekte ak repare kondwit egou ki te deteryore nan tout vilaj la 
avèk tiyo Cured-In-Place. Pwojè sa se 3yèm faz nan yon pwogram reyabilitasyon 
egou a plizyè-faz nan Vilaj la e li pral benefisye a 37,105 rezidan nan vilaj Port 
Chester ak Rye Brook, 54 pousan ladan yo se moun ki gen revni fèb ak modere.  

 

 

Vil Rye  
 

• $398,326 pou fè yon seri amelyorasyon aksesibilite pou andikap nan Crawford 
Park. Travay la gen ladan amelyorasyon sant kominotè (asansè, twalèt ak ranp), 
twalèt ki aksesib nan paviyon deyò a, teren jwèt ki aksesib ak 'jaden sansoryèl,' 
ak yon zòn estasyonman aksesib ak wout. Pwojè a ap benefisye apeprè 9,600 
rezidan ki swa granmoun oswa andikape. 

 

Vilaj Sleepy Hollow  
 

• $62,292 pou achte yon van aksesib pou transpòte granmoun yo nan sèvis ki 
esansyèl ansanm avèk aktivite lwazi yo. Sa a ap benefisye 1,263 moun.  
 

 

• $340,925 pou ranplase 47 limyè lari ki delabre e ki pa ansekirite sou Beekman 
Avenue, distri biznis kominote a, amelyore baz semèl, kondwit, kab, poto, ak 
limyè enèji efikas LED. Pwojè a ap benefisye 9,560 rezidan nan vilaj la, plis pase 
51 pousan ladan yo gen revni fèb ak modere. 

Vilaj Tarrytown  
 

• $203,400 pou fè amelyorasyon nan Sant Granmoun vilaj la, enkli: chofaj, 
vantilasyon, èkondisyone, elektrisite, plonbri, ak sistèm pwoteksyon dife.  Pwojè 
a ap benefisye 297 manm nan Sant granmoun Tarrytown, yo tout gen revni fèb 
ak modere. 

 
 
Biwo Renouvèlman Kominotè Eta New York Kay ak Renouvèlman Kominotè te òganize 
twa sesyon edikasyon piblik sou pwosesis aplikasyon an ak kondisyon kalifikasyon nan 
Homes and Community Renewal 's Office of Community Mount Kisco, Vil Mamaroneck 
ak Sleepy Hollow. Anplis, anplwaye yo te òganize plis pase yon douzèn reyinyon fas-a-
fas avèk otorite lokal yo ak yon kantite konferans telefonik pou ede minisipalite yo avèk 
aplikasyon yo.    Depi li fin soumèt, anplwaye yo bay nòt ak evalye aplikasyon yo.   Biwo 
ajans Lojman Jis ak Ekitab apresa te egzamine prim ki te rekòmande yo. 

 
### 

